
Səfir Morninqstar: Bu axşam iqamətgahımızda bizim Gənc Liderlik Proqramının 

iştirakçılarını qəbul etmək mənim üçün çox xoşdur. Burada yay mövsümünü 

Azərbaycanda keçirmək üçün gəlmiş amerikalılar, Amerikaya səfər edəcək 

azərbaycanlılar və ötən yay Amerikadan geri qayıtmış azərbaycanlılar iştirak 

edirlər.  

 

Düşünürəm ki, bu cür proqramlar həqiqətən də əhəmiyyətlidir, çünki onlar 

amerikalılara Azərbaycan haqqında və azərbaycanlılara da, Birləşmiş Ştatlar 

haqqında öyrənmək imkanı yaradır. Bəzən mənə elə gəlir ki, Azərbaycan 

vətəndaşları Birləşmiş Ştatlar və Azərbaycan arasında həyata keçirilən bütün 

proqramlar haqqında məlumatlı deyillər. Bizim əməkdaşlıq etdiyimiz sahələr 

Birləşmiş Ştatlar və Azərbaycan arasındakı əlaqələrin artırılmasına və bu əlaqələrin 

daha da möhkəmləndirilməsinə xidmət edir.  

Əgər suallarınız varsa məmnuniyyətlə cavablandıra bilərəm.  

 

Mətbuat: Cənab Səfir, bu gün Xarici İşlər Naziri Məmmədyarov Minsk Qrupunun 

Həmsədrləri və eyni zamanda Nalbandyan (Ermənistanın Xarici İşlər Naziri) ilə 

görüşəcəkdir. Siz bu görüşdən nə gözləyirsiniz?  

 

Səfir Morninqstar: Biz bu görüşü izləyirik. Biz Minsk Qrupu Prosesində son 

dərəcə fəal olmağa və bütün azərbaycanlılar üçün önəmli və ağrılı bir məsələ olan 

Dağlıq Qarabağ probleminin yekun həlli imkanlarının gücləndirilməsi üçün 

əlimizdən gələni etməyə davam edəcəyik.  

 

Mətbuat: Ermənistan Parlamentindəki çıxışına görə Ermənistan tərəfinin hədə-

qorxusu ilə üzləşən Moldovanın ombudsmanının başına gələnlərdən xəbəriniz 

vardır. Siz bu barədə nə fikirləşirsiniz? Nə üçün dünya ictimaiyyəti susur? 2  
 



Səfir Morninqstar: Əlbəttə ki, baş verənlər haqqında oxumuşam və baş 

verənlərdən xəbərdaram. Buna baxmayaraq hesab edirəm ki, Bakıdakı tutduğum 

vəzifəni nəzərə alsaq daha yaxşı olardı ki, mən bu haqda şərh verməyim. Bu 

məsələ Moldova, Ermənistan və Azərbaycan arasında həll edilməlidir. 

Düşünmürəm ki, şəxsən mənim buna qarışmağımın faydası ola bilər.  

 

Mətbuat: [Tərcüməçi vasitəsilə]. Bildiyiniz kimi Təhsil Nazirliyi azərbaycanlı 

tələbələrin təhsil ala biləcəyi bir sıra ABŞ universitetlərini ixtisar etmişdir. Bu 

məsələ həll edildimi? Bu məsələnin həllinin nəticəsi sizi qane edirmi?  

 

Səfir Morninqstar: Əlbəttə. Bu məsələ həll edilmişdir. Hökumətin bildirdiyi kimi, 

texniki xəta səbəbindən universitetlərin sayı 82-dən 3-ə azalmışdır, lakin bu aşkar 

olunduqdan sonda yenidən 82-yə qayıtmışdır, səksən iki Amerika universiteti. 

Buna görə də bizi qane edir.  

 

Əlavə etmək istərdim ki, həm Təhsil Naziri, həm də Prezident Administrasiyası bu 

məsələnin həllində köməklik göstərmişlər.  

Təşəkkür edirəm  

